Ma Noffrux aktar Deheb iżda Mirra 
Għaddejjin bla waqfien tul il-ħajja,
Mitlufin qalb tant ħidma u t-taħbit,
Ngħarblu lkoll ix-xejriet ta’ ħajjitna,
F’dan iż-żmien ta’fejqan u tiġdid.
Imtaqqlin b’piż il-jum diġà l-ħajja,
Ikidduna il-mard mal-inkwiet,
Minnek biss se tiġina l-għajnuna,
Int seddaqna bil-ogħla tamiet.
Ritornell:
Mifdijin b’mewtek fuq is-salib,
Naqsmu Miegħek it-tbatijiet tagħna
Ma noffrux aktar deh’b iżda mirra,
Nemmnu sħiħ li b’demmek issalvana.
Imnikktin b’uġigħat ta’ madwarna, 
Naslu nogħtru mal-biki, l-ilfiq,
Kristu waqa’ tliet darbiet u wasal,
Dejjem magħna ħa nkomplu fit-triq.
Imġarrbin bit-tiġrib li aħna nġarrbu
Il-weġgħat f’tul iż-żmien saru mrar,
Kristu wkoll daq l-imrar f’din id-dinja,
Iżda wegħ’dna fiż-żgur dinja aħjar.
Ritornell:

